
საქართველოს შრომის, ჯანმრთელობისა და სოციალური დაცვის 
მინისტრის ბრძანება №205/ნ

2009 წლის 12 ივნისი
 ქ. თბილისი

დიპლომისშემდგომი სამედიცინო განათლების პროგრამის დამტკიცების შესახებ

„საქართველოს 2009 წლის სახელმწიფო ბიუჯეტის შესახებ“ საქართველოს კანონის მე-14 მუხლის (ორგანიზაციული კოდი 35.19.03), 34-ე მუხლის მე-2 და მე-19 პუნქტების საფუძველზე, ვბრძანებ:
1. დამტკიცდეს თანდართული „დიპლომისშემდგომი სამედიცინო განათლების პროგრამა“. 

2. ბრძანება ამოქმედდეს გამოქვეყნებისთანავე.

ა. კვიტაშვილი

დანართი

დიპლომისშემდგომი სამედიცინო განათლების პროგრამა

თავი I

პროგრამის ანოტაცია


მუხლი 1. პროგრამის მიზანი

პროგრამის მიზანია თანამედროვე სტანდარტებისა და საერთაშორისო რეკომენდაციების შესაბამისი დონის ექიმი- სპეციალისტების მომზადება.


მუხლი 2. პროგრამის ამოცანა 

პროგრამის ამოცანაა 2007 წლამდე სახელმწიფო დაკვეთით მიღებული რეზიდენტების მომზადება და საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებულ საექიმო სპეციალობის მაძიებელთა დიპლომისშემდგომი განათლების (პროფესიული მზადების) ხელშეწყობა. 


მუხლი 3. პროგრამის კომპონენტები 

პროგრამა შედგება შემდეგი კომპონენტებისაგან:

ა) 2007 წლამდე სახელმწიფო დაკვეთით მიღებული რეზიდენტების მომზადების კომპონენტი; 
ბ) საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებული საექიმო სპეციალობის მაძიებელთა სწავლების დაფინანსების კომპონენტი. 


მუხლი 4. პრობლემის აღწერა

1. დიპლომისშემდგომი განათლების (პროფესიული მზადების) პროცესის უზრუნველყოფის პრობლემის მნიშვნელობიდან გამომდინარე, საკადრო პოლიტიკის ხელშეწყობის მიზნით სახელმწიფო ფინანსურად უზრუნველყოფს 2007 წლამდე სახელმწიფო დაკვეთით მიღებულ რეზიდენტთა მზადების ადმინისტრირებას.

2. დიპლომისშემდგომი განათლების ფორმა – რეზიდენტურის ალტერნატიული დიპლომისშემდგომი განათლება (პროფესიული მზადება) ფინანსდება კერძო პირის მიერ მოძიებული სახსრებით. თუმცა, საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებულ საექიმო სპეციალობის მაძიებელთა სოციალური დაცვის მიზნით დღის წესრიგში დადგა დაზარალებულ მაძიებელთა სწავლების ხელშეწყობის პრობლემა. შესაბამისად, სახელმწიფოს მიერ განხორციელდება დაზარალებული საექიმო სპეციალობის მაძიებელთა სწავლების დაფინანსება ერთჯერადად, არა უმეტეს 1 წლის სწავლების საფასურის ოდენობით „საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებულ საექიმო სპეციალობის მაძიებელთა სწავლების დაფინანსების შესახებ“ საქართველოს მთავრობის 2009 წლის 19 მარტის №54 დადგენილების შესაბამისად. 

მუხლი 5. განხორციელების მეთოდოლოგია

1. „საქართველოს 2009 წლის სახელმწიფო ბიუჯეტის შესახებ“ საქართველოს კანონის შესაბამისად, პროგრამას ახორციელებს საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირი – საქართველოს ჯანმრთელობისა და სოციალური დაცვის პროექტების განმახორციელებელი ცენტრი.

2. დიპლომისშემდგომი სამედიცინო განათლების პროგრამის 2007 წლამდე სახელმწიფო დაკვეთით მიღებული რეზიდენტების მომზადების კომპონენტის ფარგლებში გათვალისწინებული მომსახურების შესყიდვა განხორციელდება „სახელმწიფო შესყიდვების შესახებ” საქართველოს კანონის შესაბამისად.

3. დიპლომისშემდგომი სამედიცინო განათლების პროგრამის საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებული საექიმო სპეციალობის მაძიებელთა სწავლების დაფინანსების კომპონენტის ფარგლებში გათვალისწინებული მომსახურების შესყიდვა განხორციელდება „საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებული საექიმო სპეციალობის მაძიებელთა სწავლების დაფინანსების შესახებ” საქართველოს მთავრობის 2009 წლის 19 მარტის №54 დადგენილების შესაბამისად.


მუხლი 6. პროგრამის ბიუჯეტი

პროგრამის დაფინანსების წყაროს წარმოადგენს სახელმწიფო ბიუჯეტი და ამ მიზნით 2009 წელს გათვალისწინებულია 150 200 (ასორმოცდაათითას ორასი) ლარი, რომელიც ნაწილდება თანდართული ცხრილი №1-ის შესაბამისად.


მუხლი 7. განხორციელების ვადები

1. დიპლომისშემდგომი სამედიცინო განათლების პროგრამის 2007 წლამდე სახელმწიფო დაკვეთით მიღებული რეზიდენტების მომზადების კომპონენტი ხორციელდება 2009 წლის 31 დეკემბრის ჩათვლით.

2. დიპლომისშემდგომი სამედიცინო განათლების პროგრამის საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებული საექიმო სპეციალობის მაძიებელთა სწავლების დაფინანსების კომპონენტის ხორციელდება „საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებული საექიმო სპეციალობის მაძიებელთა სწავლების დაფინანსების შესახებ” საქართველოს მთავრობის 2009 წლის 19 მარტის №54 დადგენილებით გათვალისწინებული სწავლების ვადის შესაბამისად.


მუხლი 8. პროგრამის შედეგები

პროგრამის მოსალოდნელი შედეგებია:

ა) 2009 წლის განმავლობაში სახელმწიფო დაკვეთით სარეზიდენტო მზადებას დაასრულებს 49 რეზიდენტი, ხოლო სარეზიდენტო მზადებას გააგრძელებს 25 რეზიდენტი;

ბ) დაზარალებულ მაძიებლებს, რომლებიც საქართველოს ტერიტორიაზე რუსეთის ფედერაციის შეიარაღებული თავდასხმისას გადიოდნენ დიპლომისშემდგომი განათლების (პროფესიული მზადების) კურსს და/ან 2006-2008 წლებში ჩააბარეს ერთიანი დიპლომისშემდგომი საკვალიფიკაციო გამოცდა და მიღებული აქვთ საექიმო სპეციალობის მაძიებლის დამადასტურებელი მოწმობა, დაუფინანსდებათ დიპლომისშემდგომი განათლების (პროფესიული მზადების) ღირებულება „საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებული საექიმო სპეციალობის მაძიებელთა სწავლების დაფინანსების შესახებ“ საქართველოს მთავრობის 2009 წლის 19 მარტის №54 დადგენილებით განსაზღვრული წესისა და ოდენობის შესაბამისად.
თავი II

2007 წლამდე სახელმწიფო დაკვეთით მიღებული რეზიდენტების მომზადების კომპონენტი


მუხლი 9. კომპონენტის ამოცანები 
 

კომპონენტის ამოცანებია:

ა) სახელმწიფო პროგრამის ფარგლებში დამტკიცებული სტანდარტებისა და შესრულებული სამუშაოს ყოველთვიური ანგარიშის საფუძველზე დადგენილი წესით დაფინანსების უზრუნველყოფა; 
ბ) უმაღლესი საგანმანათლებლო დაწესებულების კურსდამთავრებული (დიპლომის მქონე) პირის დახელოვნება შესაბამის საექიმო სპეციალობაში და კვალიფიციური სპეციალისტის მომზადება შესაბამისი პროფილის კლინიკაში (როგორც სტაციონარულ, ასევე ამბულატორიულ) რეზიდენტის პრაქტიკული მუშაობის გზით;

გ) რეზიდენტურაში მზადების პერიოდში რეზიდენტის მიერ წარმოებული პრაქტიკული საქმიანობის მეთვალყურეობის უზრუნველყოფა სათანადო კვალიფიკაციის დამოუკიდებელი საექიმო საქმიანობის უფლების მქონე პირის მიერ და ანგარიშების მომზადება.


მუხლი 10. კომპონენტის განხორციელების გეგმა

ა) სარეზიდენტო მზადების პროგრამ-დირექტორებთან შეთანხმებით რეზიდენტთა მზადების ინდივიდუალური გეგმა-გრაფიკების (როტაციების გრაფიკი) მომზადების უზრუნველყოფა;

ბ) კლინიკებში რეზიდენტთა მზადების მონიტორინგის უზრუნველყოფა;

გ) მზადების შუალედური შეფასების უზრუნველყოფა;

დ) კურსდამთავრებული რეზიდენტების მომზადების დონის საბოლოო შეფასების უზრუნველყოფა.


მუხლი 11. კომპონენტის მოსარგებლეები

კომპონენტის ფარგლებში გათვალისწინებულია 2007 წლამდე სახელმწიფო დაკვეთით მიღებული 74 რეზიდენტის მზადების დაფინანსება. 2009 წლის განმავლობაში სახელმწიფო დაკვეთით სარეზიდენტო მზადებას დაასრულებს 49 რეზიდენტი, ხოლო სარეზიდენტო მზადებას გააგრძელებს 25 რეზიდენტი.


მუხლი 12. კომპონენტის განხორციელების მეთოდოლოგია

1. რეზიდენტები მზადებას გაივლიან საქართველოს შრომის, ჯანმრთელობისა და სოციალური დაცვის სამინისტროს პროფესიული განვითარების საბჭოს მიერ აკრედიტებული სარეზიდენტო პროგრამის შესაბამისად. საქართველოს განათლებისა და მეცნიერების სამინისტროსთან შეთანხმებით სარეზიდენტო პროგრამას ამტკიცებს საქართველოს შრომის, ჯანმრთელობისა და სოციალური დაცვის სამინისტრო.

2. კომპონენტს ახორციელებს საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირი – საქართველოს ჯანმრთელობისა და სოციალური დაცვის პროექტების განმახორციელებელი ცენტრი.


მუხლი 13. კომპონენტის ბიუჯეტი

კომპონენტის დაფინანსების წყაროს წარმოადგენს სახელმწიფო ბიუჯეტი და ამ მიზნით 2009 წელს გათვალისწინებულია 62 900 (სამოცდაორიათას ცხრაასი) ლარი (ცხრილი №2).

თავი III

საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებულ საექიმო სპეციალობის მაძიებელთა სწავლების დაფინანსების კომპონენტი

მუხლი 14. კომპონენტის ამოცანა

კომპონენტის ამოცანაა საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებულ საექიმო სპეციალობის მაძიებელთა დიპლომისშემდგომი განათლების (პროფესიული მზადების) ხელშეწყობა.


მუხლი 15. კომპონენტის მოსარგებლეები

კომპონენტის მოსარგებლეები არიან დაზარალებული მაძიებლები. დაზარალებული მაძიებელი არის პირი, რომელიც (რომლის მშობლებიც) საქართველოს ტერიტორიაზე რუსეთის ფედერაციის შეიარაღებული თავდასხმის შედეგად იძულებული გახდა დაეტოვებინა მუდმივი საცხოვრებელი ადგილი და გადაადგილებულიყო საქართველოს ტერიტორიის ფარგლებში, ხოლო მუდმივ საცხოვრებელ ადგილზე დაბრუნებულთაგან – პირი, რომლისთვისაც მიყენებული მატერიალური ზარალი დადასტურებულია ადილობრივი თვითმმართველობის ორგანოს მიერ.


მუხლი 16. სწავლების დაფინანსების წესი და ოდენობა 

1. საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებულ საექიმო სპეციალობის მაძიებელთა დიპლომისშემდგომი განათლების (პროფესიული მზადების) ხელშეწყობა ითვალისწინებს დაზარალებულ მაძიებელთა სწავლის დაფინანსებას და ამ მიზნით, დიპლომისშემდგომ სამედიცინო განათლებაში მონაწილე შესაბამისი დაწესებულებებისათვის ერთჯერადად, არა უმეტეს 1 წლის სწავლების საფასურის წინასწარ ანაზღაურებას. 
2. სწავლების დაფინანსება ვრცელდება იმ დაზარალებულ მაძიებლებზე, რომლებიც საქართველოს ტერიტორიაზე რუსეთის ფედერაციის შეიარაღებული თავდასხმისას გადიოდნენ დიპლომისშემდგომი განათლების (პროფესიული მზადების) კურსს და/ან 2006-2008 წლებში ჩააბარეს ერთიანი დიპლომისშემდგომი საკვალიფიკაციო გამოცდა და მიღებული აქვთ საექიმო სპეციალობის მაძიებლის დამადასტურებელი მოწმობა.

3. დაზარალებულ მაძიებელთა დაფინანსების ოდენობა განისაზღვრება დიპლომისშემდგომ განათლებაში (პროფესიულ მზადებაში) მონაწილე დაწესებულებებიდან წარმოდგენილი ინფორმაციის საფუძველზე, არა უმეტეს 1 წლის (2008 წლის აგვისტოდან) სწავლების ღირებულებისა, მაქსიმალური ოდენობით – 1 650 ლარი.


მუხლი 17. კომპონენტის განხორციელების მეთოდოლოგია
1. კომპონენტის მოსარგებლეთა შერჩევას განახორციელებს საქართველოს შრომის, ჯანმრთელობისა და სოციალური დაცვის მინისტრის ინდივიდუალური ადმინისტრაციულ-სამართლებრივი აქტით შექმნილი „საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებულ საექიმო სპეციალობის მაძიებელთა შესარჩევი კომისია“, „საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებული საექიმო სპეციალობის მაძიებელთა სწავლების დაფინანსების შესახებ“ საქართველოს მთავრობის 2009 წლის 19 მარტის №54 დადგენილების შესაბამისად.

2. კომპონენტის ფარგლებში შერჩეულ დაზარალებულ მაძიებელთა საბოლოო სიას, შერჩევის შედეგების განხილვის საფუძველზე, განსაზღვრავს შესარჩევი კომისია და ამტკიცებს საქართველოს შრომის, ჯანმრთელობისა და სოციალური დაცვის მინისტრი ინდივიდუალური ადმინისტრაციულ-სამართლებრივი აქტით.

3. დაზარალებულ მაძიებელთა საბოლოო სია, საჭიროების შემთხვევაში, შესარჩევმა კომისიამ შესაძლებელია დააზუსტოს პირველადი ბაზის საქართველოს იუსტიციის სამინისტროს მმართველობის სფეროში მოქმედი სსიპ – სამოქალაქო რეესტრის სააგენტოში და/ან საქართველოს ლტოლვილთა და განსახლების სამინისტროსა და/ან ადგილობრივი თვითმმართველობის ორგანოებში გადამოწმების შედეგად.

4. საქართველოს შრომის, ჯანმრთელობისა და სოციალური დაცვის მინისტრის ინდივიდუალური ადმინისტრაციულ-სამართლებრივი აქტის საფუძველზე საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – საქართველოს ჯანმრთელობისა და სოციალური დაცვის პროექტების განმახორციელებელი ცენტრი უზრუნველყოფს დაზარალებული მაძიებლებისათვის სწავლების საფასურის ანაზღაურებას.

5. იმ შემთხვევაში, თუ დაზარალებულ მაძიებელს გადახდილი აქვს 2008 წლის აგვისტოდან პერიოდის სწავლების საფასური, დიპლომისშემდგომ განათლებაში (პროფესიულ მზადებაში) მონაწილე სამედიცინო დაწესებულება და/ან სასწავლებელი უზრუნველყოფს მის მიერ გადახდილი თანხის დაბრუნებას, მაგრამ არაუმეტეს ერთი წლის სწავლების ღირებულებისა მაქსიმალური ოდენობით –1 650 ლარი.


მუხლი 18. კომპონენტის ბიუჯეტი

კომპონენტის დაფინანსების წყაროს წარმოადგენს სახელმწიფო ბიუჯეტი და ამ მიზნით 2009 წელს გათვალისწინებულია 87 300 (ოთხმოცდაშვიდი ათას სამასი) ლარი.

ცხრილი 1

პროგრამის ბიუჯეტი

	№
	კომპონენტი


	ბიუჯეტი

(ლარებში)

2009 წელი

	1.
	2007 წლამდე სახელმწიფო დაკვეთით მიღებული რეზიდენტების მომზადების კომპონენტი
	62 900

	2.
	საქართველოს ტერიტორიაზე რუსეთის ფედერაციის შეიარაღებული თავდასხმის შედეგად დაზარალებული საექიმო სპეციალობის მაძიებელთა სწავლების დაფინანსების კომპონენტი
	87 300

	 სულ:
	150 200


ცხრილი №2

2007 წლამდე სახელმწიფო დაკვეთით მიღებული რეზიდენტების მზადების ხარჯთაღრიცხვა
 (იანვარი – დეკემბერი)

	№
	ხარჯების დასახელება
	იანვარი
	თებერვალი
	მარტი
	აპრილი
	მაისი
	ივნისი
	ივლისი
	აგვისტო
	სექტემბერი
	ოქტომბერი
	ნოემბერი
	დეკემბერი
	სულ

	1
	რეზიდენტების რაოდენობა (თვის დასაწყისში)
	74
	31
	31
	27
	27
	25
	25
	25
	25
	25
	25
	25
	365

	2
	რეზიდენტების რაოდენობა 

(საშუალოდ თვეში – დამთავრების შემდეგ) 
	51
	31
	30
	27
	26
	25
	25
	25
	25
	25
	25
	25
	340

	3
	რეზიდენტების სტიპენდია
	1734
	1054
	1020
	918
	864
	850
	850
	850
	850
	850
	850
	850
	11540

	4
	ლოკალური ხელმძღვანელების ანაზღაურება
	3621
	2201
	2130
	1917
	1846
	1775
	1775
	---
	1775
	1775
	1775
	1775
	22365

	5
	პროგრამ-დირექტორების რაოდენობა
	31
	17
	17
	15
	15
	14
	14
	---
	14
	14
	14
	14
	

	6
	პროგრამ-დირექტორების რაოდენობა (საშუალოდ თვეში – დამთავრების შემდეგ)
	23,5
	17
	16,5
	15
	14,5
	14
	14
	---
	14
	14
	14
	14
	

	7
	პროგრამ-დირექტორების ანაზღაურება
	2491
	1802
	1749
	1590
	1537
	1484
	1484
	---
	1484
	1484
	1484
	1484
	18073

	8
	სხვა საქონელი და მომსახურება
	1000
	911
	911
	900
	900
	900
	900
	900
	900
	900
	900
	900
	10922

	
	მათ შორის:
	
	
	
	
	
	
	
	
	
	
	
	
	

	
	ოფისის ხარჯი
	520
	511
	511
	500
	500
	500
	500
	500
	500
	500
	500
	500
	6042

	
	კომუნალური ხარჯები
	480
	400
	400
	400
	400
	400
	400
	400
	400
	400
	400
	400
	4880

	
	სულ:
	8846
	5968
	5810
	5325
	5147
	5009
	5009
	1750
	5009
	5009
	5009
	5009
	62 900

